ԱՄՓՈՓԱԹԵՐԹ

«Ընտանեկան և կենցաղային բռնության ենթարկվածներին սոցիալական ծառայություններ տրամադրող աջակցության կենտրոնի գործունեությանը, մատուցվող ծառայություններին և անձնակազմին ներկայացվող պահանջները հաստատելու և աջակցության կենտրոնի կողմից ծառայությունների մատուցման կարգը հաստատելու մասին» ՀՀ կառավարության որոշման նախագծի 


	1. ՀՀ քննչական կոմիտե

	13.09.2024թ.

	
	N  01/22/285312-2024

	Դիտողություններ և առաջարկություններ չկան։

	Ընդունվել է ի գիտություն

	2. ՀՀ կրթության, գիտության, մշակույթի և սպորտի նախարարություն
	11.09.2024թ.


	
	N 01/21/27729-2024

	Դիտողություններ և առաջարկություններ չկան։

	Ընդունվել է ի գիտություն

	3. ՀՀ առողջապահության նախարարություն

	16.09.2024թ.


	
	N ԱԱ/11/27498-2024

	Դիտողություններ և առաջարկություններ չկան։

	Ընդունվել է ի գիտություն

	4. ՀՀ ներքին գործերի նախարարություն

	24.09.2024թ.

	
	N  43/6/170153-24

	Նախագծով հաստատվող N 2 հավելվածի 22-րդ կետի համաձայն՝ աջակցության կենտրոնի կողմից ծառայությունների մատուցման կարգի 18-րդ կետի 1-ին և 2-րդ կետերի համաձայն սոցիալական դեպքի վարումը դադարեցնելու դեպքում աջակցության կենտրոնի սոցիալական աշխատողն իրականացնում է մշտադիտարկում՝ սոցիալական հարցերի ոլորտի լիազոր մարմնի սահմանած կարգով։ Միաժամանակ, 18-րդ կետով սահմանված չեն (18-րդ կետը համապատասխանում է սույն նախագծի 21-րդ կետին։) սոցիալական դեպքի վարումը դադարեցնելու հիմքերը։ Հաշվի առնելով վերոգրյալը՝ առաջարկվում է վերանայել նախագծով հաստատվող N 2 հավելվածի 22-րդ կետում վկայակոչված կետը և դրա մասերը։
	Ընդունվել է

1. Նախագծում կատարվել է համապատասխան փոփոխությունը, որը ներկայացված է սույն նախագծի 21-րդ կետով հետևյալ ձևակերպմամբ՝ «21. Սոցիալական աջակցության տրամադրումը դադարեցվում է, եթե՝
1)  առկա է մշտադիտարկումը դադարեցնելու հիմք.
2) ընտանեկան և կենցաղային բռնության ենթարկված անձը հրաժարվել է սոցիալական աջակցություն ստանալուց.
3) ընտանեկան և կենցաղային բռնության ենթարկված անձը մահացել է կամ ճանաչվել է մահացած կամ անհայտ բացակայող.
4) պարզվել է, որ սոցիալական աջակցություն ստացողի կողմից ներկայացված՝ սոցիալական աջակցություն տրամադրելու համար հիմք հանդիսացած տվյալները կամ փաստաթղթերը կեղծ են կամ ոչ հավաստի.
5) ընտանեկան և կենցաղային բռնության ենթարկված անձը խախտել է սոցիալական աջակցություն ստանալու պայմաններն ու կարգը։ »



	5. ՀՀ արդարադատության նախարարություն
	19.09.2024թ.


	
	N /10.1.2/37311-2024

	1. «Ընտանեկան և կենցաղային բռնության ենթարկվածներին սոցիալական ծառայություններ տրամադրող աջակցության կենտրոնի գործունեությանը, մատուցվող ծառայություններին և անձնակազմին ներկայացվող պահանջները հաստատելու և աջակցության կենտրոնի կողմից ծառայությունների մատուցման կարգը հաստատելու մասին» Կառավարության որոշման նախագծի (այսուհետ՝ Նախագիծ 2) վերնագրից կարելի է ենթադրել, որ Նախագիծ 2-ը վերաբերում է ընտանիքում բռնության կանխարգելումը և ընտանիքում բռնության ենթարկված անձանց պաշտպանություն իրականացնող հատուկ կառույցներից միայն ընտանեկան և կենցաղային բռնության ենթարկվածներին սոցիալական ծառայություններ տրամադրող աջակցության կենտրոնների գործունեությանը, մատուցվող ծառայություններին և անձնակազմին ներկայացվող պահանջներին, մինչդեռ որպես հատուկ կառույց դիտարկվում են նաև ապաստարանները, իսկ դրանց գործունեությանը, մատուցվող ծառայություններին և անձնակազմին ներկայացվող պահանջները բացակայում են:
	Չի ընդունվել

Ապաստարաններին վերաբերելի պահանջներն արդեն իսկ նախատեսված են ՀՀ կառավարության 2019 թվականի մարտի 29-ի թիվ 364-Ն որոշմամբ, ուստի Նախագծով այս առնչությամբ լրացուցիչ իրավակարգավորումների նախատեսման անհրաժեշտությունը բացակայում է։

	2. Նախագիծ 2-ի թիվ 1 հավելվածի 3-րդ կետի 5-րդ պարբերության համաձայն՝ աջակցության կենտրոնը պետք է ունենա՝ անհրաժեշտ պայմաններ՝ ծառայություններ մատուցելու համար նախատեսված տարածքում աջակցության կենտրոնի անձնակազմի և աջակցության կենտրոնին դիմած անձանց անվտանգությունն ապահովելու նպատակով։
Այս առումով անհրաժեշտ է հստակեցնել, թե ինչ է ենթադրում անվտանգություն ապահովելու նպատակով «անհրաժեշտ պայմաններ» ունենալու ձևակերպումը, մասնավորապես՝ խոսքը վերաբերում է շենքային պայմաններին, օրինակ՝ տարածքին, դրա հեռավորությանը այս կամ այն շինություններից (օրինակ՝ Ոստիկանության տարածքային ստորաբաժանումներից), տեսախցիկներով ապահովվածությանը և այլն, թե մարդկային ռեսուրս՝ անվտանգության աշխատակիցներ, ունենալու անհրաժեշտությանը: Հարկ է նկատել, որ նման պարագայում կարող է նաև անհրաժեշտություն առաջանալ հատուկ կառույցների համար իրավական չափանիշներ սահմանելու:
	Ընդունվել է

Նախագծի քննարկվող դրույթում լրացվել է, որ խոսքը գնում է շենքային պայմանների և տեսախցիկներով ապահովության մասին։ Ինչ վերաբերում է մարդկային ռեսուրսներին, ապա աջակցության կենտրոնի անձնակազմին ներկայացվող պահանջները նախատեսվում են Նախագծով հաստատվող հավելված 1-ի 3-րդ գլխով, համաձայն որի՝ աջակցության կենտրոնի անձնակազմը կարող է ներառել անվտանգության աշխատակցին, սակայն դա պարտադիր պահանջ չէ։ 

	3. Նախագիծ 2-ի թիվ 1 հավելվածի 5-րդ կետի համաձայն՝ աջակցության կենտրոնը պետք է գործի շաբաթական առնվազն 40 ժամ: 
Նշվածի համատեքստում անհրաժեշտ է հիմնավորել աջակցության կենտրոնի շաբաթական 40 ժամ գործելու արդյունավետությունը՝ հաշվի առնելով ընտանեկան և կենցաղային բռնության ենթարկվածների կարիքներին արագ և արդյունավետ արձագանք ապահովելու անհրաժեշտությունը: Տվյալ պարագայում գտնում ենք՝ կարելի է քննարկել յոթօրյա աշխատանքային շաբաթ սահմանելու հնարավորությունը՝ հերթափոխային ռեժիմով աշխատաժամանակը, իսկ առանձին օրերի ապահովելով աջակցման կենտրոնների աշխատանքը նաև շուրջօրյա ռեժիմով:
	Չի ընդունվել

Աջակցության կենտրոնների շաբաթական աշխատանքային ժամերին վերաբերելի պահանջը սահմանվել է՝ հիմք ընդունելով ՀՀ-ում արդեն իսկ գործող և պետության համաֆինանսավորմամբ ընտանեկան և կենցաղային բռնության ենթարկված անձանց ծառայություններ տրամադրող աջակցության կենտրոնների փորձը։ Աջակցության կենտրոնի ծառայություններն առնչվում են առավելապես սոցիալ-հոգեբանական, սոցիալ-իրավական, սոցիալ-տնտեսական աջակցության տրամադրմանը, որոնց բնականոն և արդյունավետ իրականացումը հնարավոր է նաև առանց շուրջօրյա գործունեության։ Ընտանեկան և կենցաղային բռնության ենթարկված անձանց կարիքներին արագ արձագանք ապահովելու տեսանկյունից աջակցության կենտրոնների ծառայություններից շուրջօրյա գործունեության կարիք ունի միայն «Թեժ գիծ» ծառայությունը, որի միջոցով աջակցության կենտրոնի աշխատակիցները կկարողանան ապահովել ընտանեկան և կենցաղային բռնության ենթարկված անձի պատշաճ ուղղորդումը կամ խորհրդատվության տրամադրումը, այդ թվում՝ վերջիններիս անվտանգությանը սպառնացող վտանգների պարագայում։ Ըստ այդմ, Նախագծով հաստատվող թիվ 1 հավելվածի 3-րդ կետով նախատեսվել է, որ աջակցության կենտրոնը պետք է ունենա շուրջօրյա հասանելի «Թեժ գիծ» ծառայության հեռախոսահամար։

	4. Նախագիծ 2-ի թիվ 1 հավելվածի 11-րդ (սույն նախագծում համապատասխանում է 10-րդ կետին)  կետի 2-րդ պարբերության համաձայն՝ սոցիալական աշխատողը՝ «սոցիալական աշխատանք» մասնագիտությամբ բարձրագույն կրթություն ունեցող անձ կամ այլ մասնագիտությամբ բարձրագույն կրթություն ունեցող, «սոցիալական աշխատանք» մասնագիտության հատուկ ուսուցման դասընթացներ ավարտած և համապատասխան վկայական ստացած անձ է, որն ունի սոցիալական ոլորտի աշխատանքի առնվազն մեկ տարվա փորձ:
Նշվածի կապակցությամբ անհրաժեշտ է հստակեցնել, թե որոնք են դիտարկվելու հատուկ ուսուցման դասընթացներ, օրինակ՝ «սոցիալական աշխատանք» մասնագիտության մեկժամյա դասընթաց անցնելը և համապատասխան վկայական ստանալը կարող է արդյոք համարվել այդպիսին: Հաշվի առնելով սցիալական աշխատողների մասնագիտական պատրաստվածության կարևորությունը հատկապես ընտանեկան և կենցաղային բռնության ենթարկված անձանց հետ աշխատանքի առանձնահատակությունների համատեքստում, գտնում ենք, որ սոցիալական աշխատողների դեպքում նույնպես անհրաժեշտ է սահմանել հնարավորինս բարձր չափանիշների բավարարման պահանջներ:
	Ընդունվել է ի գիտություն

Հարկ է նկատել, որ «Սոցիալական աջակցության մասին» նոր օրենքի ընդունումից հետո, քննարկվող դրույթը խմբագրվել է համապատասխանեցնելով «Սոցիալական աջակցության մասին»  օրենքի 45-րդ հոդվածի պահանջներին։

	5. Նախագիծ 2-ի թիվ 1 հավելվածի 12-րդ կետի համաձայն՝ աջակցության կենտրոնի անձնակազմը կարող է ներառել նաև անվտանգության աշխատակցի, սպասարկող անձնակազմի և այլ աշխատողների։ Անհրաժեշտ է բացահայտել «այլ աշխատողներ» անորոշ ձևակերպումը:
	Ընդունվել է մասամբ

Քննարկվող կետում լրացվել է նաև աջակցության կենտրոնի տնօրենի պաշտոնը և հստակեցվել են սպասարկող անձնակազմի մեջ ներառվող աշխատակիցները։ Միաժամանակ, «այլ աշխատողներ» բառերը չեն հանվել քննարկվող կետից, քանի որ այս ձևակերպումը նախատեսվել է՝ նպատակով ունենալով հնարավորություն ընձեռել աջակցության կենտրոններին՝ ունենալու այլ աշխատակիցներ ևս, որոնք կիրականացնեն աջակցության կենտրոնի առաքելությունից բխող գործառույթներ։ Խոսքը կարող է գնալ, օրինակ, քաղաքականություններ կամ դրանց վերաբերյալ առաջարկություններ, իրազեկման նյութեր մշակող կամ այլ կերպ ադվոկացիոն գործունեություն իրականացնող աշխատակիցների, ընտանեկան և կենցաղային բռնության ենթարկված անձանց վերապատրաստողների մասին, որոնց հստակ և սպառիչ թվարկումը նախագծում նպատակահարմար չէ, քանի որ նման պաշտոնները կարող են բազմաթիվ ու բազմաբնույթ լինել, ինչից ելնելով՝ հնարավոր է, որ նախագծման փուլում դրանք սպառիչ կերպով կանխատեսելի չլինեն։ 

	6. Նախագիծ 2-ի թիվ 2 հավելվածի 4-րդ կետով սահմանվում է, որ եթե աջակցության կենտրոն դիմած անձն անգործունակ է, ապա սույն կարգի 2-րդ կետով սահմանված համաձայնությունը տրվում է նրա խնամակալի կողմից, բացառությամբ այն դեպքի, երբ ենթադրյալ ընտանեկան և կենցաղային բռնություն գործադրած անձն անգործունակ անձի խնամակալն է։ Այս դեպքում անգործունակ անձը կարող է ներկայացնել իր հետ համատեղ բնակվող այլ չափահաս, գործունակ անձի համաձայնությունը։
Նշվածի կապակցությամբ հստակեցման և նաև կարգավորման կարիք ունի այն, թե ինչպես է գործնականում ապահովվելու անգործունակ անձից տվյալների փոխանցման վերաբերյալ գրավոր համաձայնության ստացումը, երբ ենթադրյալ ընտանեկան և կենցաղային բռնություն գործադրած անձն անգործունակ անձի խնամակալն է, իսկ անգործունակ անձի հետ համատեղ բնակվող այլ չափահաս, գործունակ անձ չկա: 
	Ընդունվել է

Նախագծում կատարվել են համապատասխան փոփոխություններ, և լրացվել է, որ համաձայնությունը կարող է ներկայացնել անգործունակ անձի հետ համատեղ բնակվող անձի կամ նրա ընտանիքի անդամի կողմից։ 

	7. Նախագիծ 2-ի թիվ 2 հավելվածի 16-րդ կետի  (սույն նախագծում համապատասխանում է 18-րդ կետի 1-ին ենթակետին) 1-ին պարբերության համաձայն՝ աջակցության կենտրոնը՝ կազմակերպում է ընտանեկան և կենցաղային բռնության ենթարկված անձի մասնագիտական ուսուցումը (որակավորման բարձրացումը, վերամասնագիտացումը, նախանական մասնագիտական պատրաստումը կամ արհեստագործական ուսուցումը), աշխատանք փնտրելու հմտությունների ուսուցումը:
Այս առումով պարզ չէ, թե աջակցության կենտրոնն ինչպես է կազմակերպելու ընտանեկան և կենցաղային բռնության ենթարկված անձի մասնագիտական ուսուցումը, օրինակ՝ կազմակերպվելու է աջակցության կենտրոնում, թե ոչ, կամ ինչ մասնագետների ներգրավմամբ և այլն:
	Չի ընդունվել

Մասնագիտական ուսուցման կազմակերպման մանրամասները չեն կարգավորվում, քանի որ դրանք կարող են իրականացվել աջակցության կենտրոնին հասանելի միջոցներով։ Խոսքը գնում է այն դեպքերի մասին, երբ աջակցության կենտրոնը կկարողանա իր անձնակազմի կամ աջակցության կենտրոնի հետ քաղաքացիաիրավական հարաբերությունների մեջ գտնվող այլ անձանց կողմից (ծառայությունների մատուցման միջոցով) իրականացնելու վերապատարաստումներ։ Նման հնարավորության բացակայության դեպքում աջակցության կենտրոնը պետք է ընտանեկան և կենցաղային բռնության ենթարկված անձին ուղղորդի նման ուսուցում իրականացնող համապատասխան կազմակերպություններ, ինչպես և նախատեսվել է Նախագծով հաստատվող թիվ 2 հավելվածի 16-րդ կետով(սույն նախագծում համապատասխանում է 18-րդ կետի 1-ին ենթակետին)։ Միաժամանակ, կարծում ենք, որ ուսուցումը կարող է իրականացվել ինչպես աջակցության կենտրոնի տարածքում, այնպես էլ վարձակալված կամ անհատույց օգտագործման տրամադրված այլ տարածքում։ Ինչ վերաբերում է այն հարցին, թե ինչ մասնագետների ներգրավմամբ պետք է իրականացվի ուսուցումը, ապա հարկ է նկատել, որ որոշակի մասնագիտությամբ վերապատրաստողի ներգրավումը կախված է այն հանգամանքից, թե ինչ մասնագիտություններով ուսուցման կարիք կունենան տվյալ աջակցության կենտրոնի շահառուները։ Ընդ որում, ուսուցման թեմաները կարող են տարաբնույթ լինել և ներառել ինչպես արհեստի տարբեր տեսակների ուսուցում (վարսահարդարում, փայտագործություն, կարուձև և այլն), այնպես էլ բարձրագույն ուսումնական որակավորում ունեցող շահառուների վերապատարաստումներ։ Ըստ այդմ, կարծում ենք, որ ուսուցման անցկացման տարածքի և ներգրավվող մասնագետների վերաբերյալ հարաբերությունների իրավական կարգավորումը նպատակահարմար չէ։ 

	8. Նախագիծ 2-ի թիվ 2 հավելվածի 21-րդ կետի 2-րդ պարբերության համաձայն՝ սոցիալական դեպքի վարումը կամ սոցիալական աջակցության տրամադրումը դադարեցվում է, եթե՝ անհատական սոցիալական ծրագրի հիման վրա գրանցվել են զգալի ձեռքբերումներ, անվտանգության ծրագիրը գործում է և հետագա միջոցների ձեռնարկումն անհրաժեշտ չէ:
Հարկ է նշել, որ «զգալի ձեռքբերումներ» ձևակերպումը գնահատողական է, պարզ չէ ինչպես, ինչ չափանիշով և ում կողմից է դա գնահատվելու:
	Ընդունվել է։ 

Նախագծում կատարվել է համապատասխան փոփոխություն և սոցիալական աջակցության տրամադրումը դադարեցնելու նշված հիմքը հանվել է։ 

	9. Նախագիծ 2-ի թիվ 2 հավելվածի 20-րդ կետի 6-րդ պարբերությամբ (սույն նախագծում համապատասխանում է 24-րդ կետին) սահմանվում է, որ սոցիալական դեպքի վարումը կամ սոցիալական աջակցության տրամադրումը դադարեցվում է, եթե՝ սոցիալական գործն ընտանեկան և կենցաղային բռնության ենթարկված անձի ցանկությամբ կամ համաձայնությամբ փոխանցվել է այլ աջակցության կենտրոնի:
Հարկ է նկատել, որ Նախագծի ինչպես վերը նշված, այնպես էլ մի շարք այլ հոդվածներում օգտագործվում է «անձի ցանկությամբ կամ համաձայնությամբ» ձևակերպումը, որի կապակցությամբ առաջարկում ենք ավելացնել համաձայնության գրավոր ձևի առկայությունը, ինչպես նաև «կամ» շաղկապը փոխարինել «և» շաղկապով, ձևակերպելով հետևյալ կերպ. «անձի ցանկությամբ և գրավոր համաձայնությամբ»՝ հետագայում համաձայնության արժանահավատությունը կասկածի տակ չդնելու պատճառներով:
	Ընդունվել է մասամբ

Նախագծում «անձի ցանկությամբ կամ համաձայնությամբ» բառերը փոխարինվել են «անձի գրավոր համաձայնությամբ» բառերով, քանի որ համաձայնության տրամադրումն արդեն իսկ վկայում է ցանկության առկայության մասին։



	10. Նախագիծ 2-ի թիվ 2 հավելվածի 22-րդ կետի համաձայն՝ սույն կարգի 18-րդ կետի 1-ին և 2-րդ կետերի համաձայն սոցիալական դեպքի վարումը դադարեցնելու դեպքում աջակցության կենտրոնի սոցիալական աշխատողն իրականացնում է մշտադիտարկում՝ սոցիալական հարցերի ոլորտի լիազոր մարմնի սահմանած կարգով։ /սույն նախագծով համապատասխանում է 21-րդ կետին/
Պարզաբանման կարիք ունի այն, թե արդյոք առկա է համապատասխան կարգ աջակցության կենտրոնի սոցիալական աշխատողի կողմից մշտադիտարկում իրականացնելու վերաբերյալ, եթե առկա չէ՝ երբ է նախատեսվում ընդունել և ինչ գերատեսչական ակտի շրջանակներում: Նշված դիտարկումը վերաբերում է նաև Նախագծի թիվ 2 հավելվածի 27-րդ կետին (սույն նախագծում կետը հանվել է և ուղղորդմանն առնչվող կարգավորումները սահմանվել են նոր 30-րդ կետով):
	Ընդունվել է ի գիտություն

Կատարվել են համապատասխան փոփոխությունները

Մշտադիտարկման կարգը սահմանող՝ ՀՀ աշխատանքի և սոցիալական հարցերի նախարարի հրամանը մշակվել է և նախատեսվում է այն հաստատել սույն Նախագծի ընդունումից հետո։ Ինչ վերաբերում է ուղղորդման կարգին, այն ևս մշակվել է և գտնվում է շրջանառության փուլում։ 

Վերոգրյալ կարգերի ունենալու պահանջը սահմանված է նաև «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքի 14-րդ հոդվածով։




	16. Հստակեցման կարիք ունի նաև, թե ինչ հանգամանքներով պայմանավորված է Նախագիծ 1-ի ուժի մեջ մտնելու ժամկետը սահմանվել 01.01.2025 թվականը՝ հաշվի առնելով այն հանգամանքը, որ մյուս նախագծերի մասով (չհաշված մեկ բացառություն) նախատեսված է պաշտոնական հրապարակմանը հաջորդող տասներորդ օրն ուժի մեջ մտնելու ժամկետ: Նշված դիտարկումն արվում է այն հաշվառմամբ, որ քննարկվող նախագծերը միմյանց հետ փոխկապակցված են, որպիսի հանգամանքից ելնելով՝ նախընտրելի կլիներ նախագծերի համաժամանակյա ուժի մեջ մտնելը՝ արդյունավետ կիրառություն ապահովելու անհրաժեշտությամբ և նպատակահարմարությամբ պայմանավորված:
	Ներկայացված դիտարկումից պարզ չէ թե կատարողն նշելով «Նախագիծ 1-ը» ձևակերպումը ինչ նկատի ունի, ուստի դիտարկումը լրացուցիչ հստակեցման կարիք ունի։

Միևնույն ժամանակ կարևոր է նշել, որ սույն նախագծի ուժի մեջ մտնելու ժամկետը սահմանվել է պաշտոնական հրապարակման օրվանից վեց ամիս հետ։ Նշված պահանջը պայմանավորված է այն հանգամանքով, որ Նախագծով սահմանվում են աջակցության կենտրոնների գործունեությանը և անձնակազմին վերաբերող մի շարք պահանջներ, այդ թվում՝ վերապատրաստման հետ կապված, որոնց ապահովումը կարող է ժամանակատար լինել։ 



	6. ՀՀ տարածքային կառավարման և ենթակառուցվածքների նախարարություն 
	16.09.2024թ.

	
	N ԳՍ/15.2/29789-2024

	Դիտողություններ և առաջարկություններ չկան
	Ընդունվել է ի գիտություն

	7. ՀՀ գլխավոր դատախազություն
	30.09.2024թ. 

	
	N 02/20.4/18182-2024

	1. «Ընտանեկան և կենցաղային բռնության ենթարկվածներին սոցիալական ծառայություններ տրամադրող աջակցության կենտրոնի գործունեությանը, մատուցվող ծառայություններին և անձնակազմին ներկայացվող պահանջները հաստատելու և աջակցության կենտրոնի կողմից ծառայությունների մատուցման կարգը հաստատելու մասին» ՀՀ կառավարության որոշման նախագծով (այսուհետ՝ Նախագիծ) հաստատվելիք թիվ 1 հավելվածի 11-րդ (սույն նախագծում համապատասխանում է 10-րդ կետին)   կետի համաձայն՝ Աջակցության կենտրոնի անձնակազմը ներառում է հետևյալ աշխատողներին՝ հոգեբան, սոցիալական աշխատող, իրավաբան, իսկ 13-րդ կետի համաձայն՝ «1. Աջակցության կենտրոնի հոգեբանը և իրավաբանը պետք է վերապատրաստված լինեն ընտանեկան և կենցաղային բռնության ենթարկված անձանց, այդ թվում՝ հաշմանդամություն ունեցող անձանց հետ աշխատանքի թեմայով։ Սոցիալական աշխատողը պետք է վերապատրաստված լինի սոցիալական ոլորտի լիազոր մարմնի սահմանած՝ ընտանեկան և կենցաղային բռնության կանխարգելման, ինչպես նաև ընտանեկան և կենցաղային բռնության ենթարկված անձանց աջակցության բնագավառներում աշխատող սոցիալական ոլորտի մասնագետների վերապատրաստման կարգին համապատասխան՝ ընտանեկան և կենցաղային բռնության ենթարկված անձանց, այդ թվում՝ հաշմանդամություն ունեցող անձանց և երեխաների հետ աշխատանքի թեմայով։» (սույն նախագծում վերջին պարբերությունը համապատասխանում է 14-րդ կետին)։
Ըստ Նախագծին կից ներկայացված հիմնավորման՝ «(...) ներկայումս գործող աջակցության կենտրոններն առավելապես ծառայություններ են տրամադրում չափահաս անձանց, քանի որ երեխաների հետ աշխատանքն առանձնահատուկ մոտեցման և մեթոդաբանության կարիք ունի[footnoteRef:1]»: [1:  Նշենք, որ երեխաների հետ շփման առանձնահատուկ և մասնագիտացված մոտեցում ցուցաբերելու մոտեցումը բխում է երեխաների իրավունքների վերաբերյալ միջազգային մի շարք չափանիշներից և ձևավորված պրակտիկայից. ՄԱԿ-ի Երեխաների միջազգային հիմնադրամը (UNICEF) խորհրդատվական բնույթի ուղեցույց և կանոններ է մշակել երեխաներին իրավաբանական օգնություն ցուցաբերող մասնագետների վերաբերյալ, որը գործնական կիրառության ընթացքում վերաբերելի է դարձել նաև երեխաների հետ առնչություն ունեցող մյուս բոլոր մասնագետներին: Նշված կանոնների թվում է, օրինակ՝ երեխայազգայուն վարվելաձևը, երեխաների լավագույն շահով առաջնորդվելը, երեխաների անվտանգության ապահովումը և այլն:  
] 

Ըստ այդմ, Նախագծով սահմանվել է, որ աջակցության կենտրոնի սոցիալական աշխատողը պետք է նաև վերապատրաստված լինի ընտանեկան և կենցաղային բռնության ենթարկված երեխաների հետ աշխատանքի թեմայով՝ նման խորհրդատվության տրամադրումն ու պատշաճ ուղղորդումն ապահովելու նպատակով։ 
Նախագծի տրամաբանությունից ենթադրվում է, որ աջակցության կենտրոնները հաղորդակցվելու են նաև ընտանեկան կամ կենցաղային բռնության ենթարկված, ինչպես նաև այն երեխաների հետ, ովքեր գտնվում են այդպիսի բռնության ենթարկված անձանց խնամքի տակ, իսկ առաջնային խորհրդատվություն տրամադրելուց հետո ընտանեկան և կենցաղային բռնության ենթարկված երեխային պետք է ուղղորդել համապատասխան մասնագիտացված ծառայություններ մատուցող կազմակերպություններ: 
Նախագծի Կարիքների նախնական գնահատման հարցաթերթիկում «Գնահատում» բաժնում առկա է լրացման ենթակա հետևյալ ենթաբաժինը՝
 «Սեռական բռնության դեպքում՝ արդյոք դուք բացատրել եք սեռական բռնության ենթարկված անձին (եթե նա 14 տարեկանից մեծ է) դրա հնարավոր հետևանքները։ 
 ☐ Այո ☐ Ոչ
Արդյոք դուք բացատրել եք 14 տարեկանից փոքր սեռական բռնության ենթարկված անձի օրինական ներկայացուցչին սեռական բռնության հնարավոր հետևանքները։ 
☐ Այո ☐ Ոչ»: 
Փաստորեն, աջակցության կենտրոնի աշխատակիցը 14-18 տարեկան երեխաների հետ նաև սեռական բռնության և դրա հետևանքների վերաբերյալ զրույց է վարելու, որը պահանջում է առավել բարձր մասնագիտացում և ձեռնահասություն՝ սոցիալականացման կարևորագույն փուլում գտնվող երեխաների շրջանում: 
Այս կապակցությամբ առաջարկում ենք աջակցության կենտրոնի՝ երեխաների հետ հաղորդակցմանը ներգրավվող ներկայացուցչի համար Նախագծով սահմանել երեխաների հետ աշխատանքի ոլորտում մասնագիտացված և ՀՀ կառավարության կողմից սահմանված կարգով որակավորված հոգեբանի պահանջ[footnoteRef:2]:   [2:  Օրինակ, նման պահանջ՝ անչափահասի մասնակցությամբ քննչական գործողության կատարմանը ՀՀ կառավարության կողմից սահմանված կարգով (09.06.2022թ. N 847-Ն որոշում) հոգեբան ներգրավելու վերաբերյալ, նախատեսված է ՀՀ քրեական դատավարության օրենսգրքով: Այդ կարգի համաձայն՝ Հայաստանում ՄԱԿ-ի (որի կողմից մշակվել է վերը նշված ուղեցույցը) Բնակչության հիմնադրամի ներկայացուցչության հետ համագործակցության շրջանակներում վերապատրաստման դասընթաց անցած կոնկրետ հոգեբաններն են համարվում որակավորված, որոնց որոշակի ժամկետով տրված է որակավորման վկայական: Նույն կարգը, համապատասխան փոփոխությունների ճանապարհով, կարող է վերաբերելի դարձվել նաև աջակցության կենտրոններում երեխաների հետ հաղորդակցմանը ներգրավվող հոգեբաններին:  ] 

	Ընդունվել է մասամբ

Աջակցության կենտրոնն անչափահասին պետք է տրամադրի միայն նախնական աջակցություն՝ խորհրդատվական օգնություն, ինչով պայմանավորված՝ նախագծով երեխաների հետ աշխատանքի թեմայով վերապատրաստվելու պահանջ նախատեսվել է միայն սոցիալական աշխատողի պարագայում։ Այլ խոսքերով, նախնական իրազեկումից և ուղղորդումից զատ՝ այլ ծառայություններ անչափասներին աջակցության կենտրոնի կողմից չպետք է մատուցվեն, և անչափահասը պետք է ուղղորդվի երեխաների սոցիալական ծառայություններ մատուցող կազմակերպություն։ Ըստ այդմ, կարիքների նախնական գնահատման հարցաթերթիկից հանվել են անչափահասներին վերաբերելի հարցերը, քանի որ կարիքների նախնական գնահատումն իրականացվում է սոցիալական դեպքի վարման և ոչ թե խորհրդատվական օգնության տրամադրման շրջանակներում։ 



	2. Նախագծով հաստատվելիք թիվ 1 հավելվածի 14-րդ կետի (սույն նախագծում համապատասխանում է 15-րդ կետին)  համաձայն՝ «Աջակցության կենտրոնի աշխատող չեն կարող լինել այն անձինք, որոնք դատապարտվել են հանցագործության համար, և նրանց դատվածությունը սահմանված կարգով մարված կամ վերացված չէ»:
Առաջարկում ենք աջակցության կենտրոնի աշխատակից լինելու արգելքների ցանկում ավելացնել նաև ընտանեկան կամ կենցաղային բռնության համար դատապարտված անձանց՝ անկախ դատվածությունը մարված կամ վերացված լինելու հանգամանքի, ինչպես նաև այն անձանց, ում նկատմամբ երբևէ կայացվել է ընտանեկան կամ կենցաղային բռնության դեպքի առթիվ ոչ արդարացնող հիմքով քրեական հետապնդումը դադարեցնելու մասին որոշում: 
	Ընդունվել է մասամբ

Նախագծում լրացվել է ընտանիքում բռնության հատկանիշներով հանցանք կատարած անձանց՝ աջակցության կենտրոնի աշխատակից լինելու արգելքը։ Միաժամանակ, կարծում ենք, որ դատական ակտով մեղավոր ճանաչված չլինելու պարագայում, անգամ եթե քրեական հետապնդումը դադարեցվել է ոչ ռեաբիլիտացնող հիմքով, նպատակահարմար չէ անձի՝ աջակցության կենտրոնի աշխատակից լինելու արգելքի սահմանումը։ 

	3. Նախագծով հաստատվելիք թիվ 2 հավելվածի 30-րդ կետի (սույն նախագծում համապատասխանում է 33-րդ կետին)   համաձայն՝ «Աջակցության կենտրոնը Հայաստանի Հանրապետության կառավարության սահմանած կարգով ընտանեկան և կենցաղային բռնության դեպքերի կենտրոնացված հաշվառման դրանց ընթացքի վերաբերյալ վիճակագրության վարման նպատակով սոցիալական հարցերի ոլորտում լիազոր մարմնին է տրամադրում ընտանեկան և կենցաղային բռնության դեպքի վերաբերյալ տվյալներ։»:
Իսկ 2-րդ կետի համաձայն՝ «Աջակցության կենտրոնը դիմում ներկայացրած անձին նախապես տեղեկացնում է սույն կարգի 29-րդ և 30-րդ կետերով (սույն նախագծում համապատասխանում է 32-րդ և 33-րդ կետերին)  նախատեսված տվյալների փոխանցման պարտականության մասին։ Աջակցության կենտրոնի կողմից սոցիալական ծառայությունների մատուցումն իրականացվում է տվյալների փոխանցման վերաբերյալ դիմում ներկայացրած անձի գրավոր համաձայնության դեպքում, որը ներկայացվում է՝ համաձայն Ձև 1-ի։» 
Այս կապակցությամբ նշենք, որ բացառապես անձի համաձայնության դեպքում համապատասխան տվյալների ուղարկումը լիազոր մարմին, չի կարող արտացոլել իրական վիճակագրությունը:
Բացի այդ, նման իրավակարգավորումը խնդրահարույց է քրեադատավարական ինստիտուտների հետ հարաբերակցության առումով և չի բխում քրեական դատավարության խնդիրներից:
Այսպես՝ ՀՀ քրեական դատավարության օրենսգրքի 11-րդ հոդվածի 1-ին մասի համաձայն՝ հանցանքի բնույթից և ծանրության աստիճանից ելնելով՝ քրեական վարույթի շրջանակներում քրեական հետապնդումն իրականացվում է հանրային կամ մաuնավոր կարգով: 
Ենթադրյալ հանցագործությունների այն դեպքերով, երբ քրեական վարույթն իրականացվում է հանրային կարգով, տուժողի համաձայնությունը կամ ցանկությունը (տվյալ դեպքում՝ քրեական վարույթից դուրս հայտնված) չի կարող իրավական նշանակություն ունենալ քրեական հետապնդում իրականացնելու հարցը լուծելու համար: 
Ելնելով վերոգրյալից՝ առաջարկում ենք ձեռնարկել այնպիսի միջոցներ, որոնց պարագայում վիճակագրության վարման նպատակով նշված դեպքերի հաշվառումը և դեպքի վարումը կտարբվերակվեն ու չեն նույնանա: Նման հայեցակարգային փոփոխության պարագայում Լիազոր մարմնին կտրամադրվեն վիճակագրական տվյալներ, այլ ոչ թե անձի համաձայնությունը պահանջող անձնական տվյալներ: 
	Չի ընդունվել

Աջակցության կենտրոնի կողմից սոցիալական հարցերի ոլորտում լիազոր մարմնին վիճակագրության վարման նպատակով տվյալների փոխանցումը կարգավորվում է ՀՀ կառավարության 2019 թվականի հոկտեմբերի 10-ի թիվ 1381-Ն որոշմամբ։ Նշված որոշմամբ նախատեսվում են այն տվյալները, որոնք աջակցության կենտրոնը պետք է փոխանցի Աշխատանքի և սոցիալական հարցերի նախարարությանը։ Այդ տվյալների թվում են ընտանեկան և կենցաղային բռնության ենթարկված անձի տվյալները, ներառյալ՝ վերջինիս անձը հաստատող փաստաթղթի կամ հանրային ծառայությունների համարանիշի համարը։ Նշված որոշմամբ չի սահմանվում աջակցության կենտրոնի իրավունքը՝ փոխանցելու միայն տվյալների մի մասը և չտրամադրելու ընտանեկան և կենցաղային բռնության ենթարկված անձին նույնականացնող տվյալներ։ Ըստ այդմ, աջակցության կենտրոնը ծառայությունների մատուցման դեպքում պարտավոր է նաև ամբողջական տվյալներ փոխանցել Աշխատանքի և սոցիալական հարցերի նախարարությանը։
Միաժամանակ, աջակցության կենտրոնի աշխատանքի արդյունավետության տեսանկյունից առանձնահատուկ կարևորություն ունի շահառուների և աջակցության կենտրոնի աշխատակիցների միջև վստահության վրա հիմնված կապի ձևավորումը։ Ըստ այդմ, էական է, որ աջակցության կենտրոնի շահառուն առաջին իսկ հաղորդակցության շրջանակներում տեղեկացվի այն մասին, որ աջակցության կենտրոնը պարտավոր է շահառուի և դեպքի վերաբերյալ որոշակի տվյալներ փոխանցել Աշխատանքի և սոցիալական հարցերի նախարարությանը։ Գրավոր համաձայնության բացակայության դեպքում աջակցության կենտրոնը չի իրականացնում ծառայությունների մատուցում, ուստի վերջինս չի տիրապետի նաև Կառավարության վերոնշյալ որոշմամբ նախատեսված տվյալների։ Իսկ ընդհանրական տվյալների փոխանցումը հնարավոր կլինի միայն Կառավարության վերոնշյալ որոշմամբ այս առնչությամբ համապատասխան կարգավորում նախատեսելու դեպքում, քանի որ վիճակագրության վարման նպատակով փոխանցման ենթակա տվյալների շրջանակը սույն Նախագծի կարգավորման շրջանակից դուրս է։ 

	4. Նախագծի «Կարիքների նախնական գնահատման հարցաթերթիկում «Բռնություն գործադրած անձի տարիքը» տողում առաջարկում ենք վերանայել «0-11» նշումը:
	Ընդունվել է

Նախագծում կատարվել է համապատասխան փոփոխություն։ 

	8. ՀՀ ֆինանսների նախարարություն 
	13.01.2025 թ. 

	
	N 01//28044-2024

	Ուսումնասիրելով ՀՀ վարչապետի աշխատակազմի ղեկավարի 02.12.2024թ. N 02/11.3/41365-2024 գրությամբ ներկայացված «Ընտանեկան և կենցաղային բռնության ենթարկվածներին սոցիալական ծառայություններ տրամադրող աջակցության կենտրոնի գործունեությանը, մատուցվող ծառայություններին և անձնակազմին ներկայացվող պահանջները հաստատելու և աջակցության կենտրոնի կողմից ծառայությունների մատուցման կարգը հաստատելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը. 
Նախագծով նախատեսվում է հաստատել ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց (այսուհետ՝ Բռնության ենթարկված անձանց) աջակցության կենտրոնի (այսուհետ՝ Աջակցության կենտրոն) գործունեությանը, մատուցվող ծառայություններին և անձնակազմին ներկայացվող պահանջները` համաձայն N 1 հավելվածի, ինչպես նաև Աջակցության կենտրոնի կողմից ծառայությունների մատուցման կարգը (այսուհետ՝ Կարգ)՝ համաձայն N 2 հավելվածի: 
Նախագծի վերաբերյալ հայտնում ենք հետևյալը.
-	Նախագծով առաջարկվում է, որ Աջակցության կենտրոնի անձնակազմն առնվազն ներառի 1 հոգեբանի, 1 սոցիալական աշխատողի և 1 իրավաբանի հաստիք՝ նախատեսելով նաև նշված մասնագետների պարտադիր վերապատրաստման պահանջ, մինչդեռ Նախագծի հիմնավորման համաձայն, որոշման ընդունմամբ ՀՀ պետական բյուջեում եկամուտների և ծախսերի ավելացում կամ նվազեցում չի նախատեսվում։ Այդ կապակցությամբ խնդրում ենք պարզաբանել, արդյոք ներկայումս գործող Աջակցության բոլոր կենտրոնները համապատասխանում են առաջարկվող չափորոշիչներին, և եթե ոչ, ապա ինչ միջոցների հաշվին են իրականացվելու վերոհիշյալ ծախսերը: Առաջարկում ենք ներկայացնել նաև Աջակցության կենտրոնի տարեկան ծախսերի միջին ֆինանսական գնահատականները՝ հիմնավորված առաջարկվող աշխատանքային գրաֆիկով և նվազագույն հաստիքներով (խնդրում ենք նշել նաև նվազագույն հաստիքները),




















-	N 1 հավելվածի 6-րդ կետի 5) ենթակետով, որպես Աջակցության կենտրոնի կողմից մատուցվող ծառայություններ, նախատեսվում է տրամադրել նաև սոցիալ-տնտեսական օգնություն, որի գծով ֆինանսական գնահատականները նույնպես բացակայում են։ 






















Ըստ Նախագծի հիմնավորման՝ որոշման ընդունմամբ ՀՀ պետական բյուջեում եկամուտների և ծախսերի ավելացում կամ նվազեցում չի նախատեսվում։ Մինչդեռ 2025թ.-ի պետական բյուջեի նախագծման փուլում (1145 ծրագրի «11003. Ընտանիքում բռնության ենթարկված անձանց աջակցության կենտրոնների ծառայություններ» միջոցառման շրջանակներում) ՀՀ աշխատանքի և սոցիալական հարցերի նախարարության կողմից առաջարկվել է 126.6 մլն դրամ՝ նախատեսելով Աջակցության կենտրոնների կողմից մատուցվող ծառայությունների ընդլայնում (2025թ. պետական բյուջեով հատկացվել է 96.6 մլն դրամ՝ ելնելով նախորդ տարվա փաստացի ցուցանիշներից): Հաշվի առնելով վերը շարադրվածը, կարծում ենք, որ Նախագծով ներկայացված առաջարկությունների ընդունումն այնուամենայնիվ կարող է հանգեցնել լրացուցիչ ծախսերի, որի գնահատականներն ու հաշվարկ-հիմնավորումները բացակայում են:



Թեև Նախագծի հիմնավորմամբ նշվում է, որ Նախագիծը չի բխում ՀՀ կառավարության ռազմավարական փաստաթղթերից, սակայն կարծում ենք, որ այն կապ ունի ՀՀ կառավարության 2021-2026 թթ. գործունեության միջոցառումների ծրագիրը հաստատելու մասին 18.11.2021թ.  N 1902-Լ որոշման հետ, որի Հավելված 1-ի 16 կետի 16.1 ենթակետով առաջարկվում է աջակցության կենտրոնների կողմից տրամադրվող աջակցության տեսակների և մատուցվող ծառայությունների ընդլայնում, որի ֆինանսավորման աղբյուրը դիտարկվել է պետական բյուջեն և օրենքով չարգելված այլ միջոցները: 
Ելնելով վերոգրյալից, առաջարկում ենք վերանայել նախագիծը՝ ներկայացնելով համապատասխան ֆինանսական գնահատականներւ:





[bookmark: _GoBack]
	Ընդունվել է ի գիտություն
2020 թվականից սկսած ՀՀ աշխատանքի և սոցիալական հարցերի նախարարության կողմից իրականացվում է երեք ծրագիր. 
«Ընտանիքում բռնության ենթարկված անձանց աջակցության կենտրոնների ծառայություններ»
· «Ընտանիքում բռնության ենթարկված անձանց ապաստարանի ծառայություններ»
· «Ընտանիքում բռնության ենթարկվածների ժամանակավոր աջակցություն»
Վերոնշյալ ծրագրերի շրջանակում ծառայություններ մատուցող հասարկական կազմակերպությունների մասնագետները միջազգային կազմակերպությունների աջակցությամբ ամեն տարի վերապատրաստվում են։ Յուրաքանչյուր հաջորդ տարվա համար նախատեսվող վերապատրաստումնների կարիքը գնահատվում է նախապես, որոնք էլ իրականացվում են միջազգային կազմակերպությունների  և ՀՀ ԱՍՀՆ Աշխատանքի և սոցիալական հետազոտությունների ազգային ինստիտուտի հետ համագործակցությամբ։
Բացի այդ, նախագծով արդեն իսկ նախատեսված է, որ Աջակցության կենտրոնը պետք է ապահովի կամավորների վերապատրաստումը ընտանեկան և կենցաղային բռնության ենթարկված անձանց հետ աշխատանքի թեմայով՝ հիմք ընդունելով Լիազոր մարմնի կողմից հաստված վերապատրաստման մոդուլները։ Հայտնում ենք նաև, որ ՀՀ ԱՍՀՆ նախարարի 2024 թվականի դեկտեմբերի 10-ի N 173 Լ հրամանով հաստատվել է համապատասխան մասնագետների վերապատրաստման և վերավորակման գործընթացի կազմակերպման կարգը։
Ուստի մասնագետների վերապատրաստման վերաբերյալ հայտնում եմ, որ վերոգրյալի համար  պետական բյուջեից լրացուցիչ ֆինանասական ռեսուրսներ չեն ավելանալու, քանի որ վերապատրաստումները իրականացվելու են միջազգային գործընկերների աջակցությամբ և «Աշխատանքի և սոցիալական հետազոտությունների ազգային ինստիտուտ» ՊՈԱԿ-ի կողմից արդեն իսկ հաստատված ծրագրերի շրջանակում։

Հարկ է նշել, որ աջակցման ծառայությունները մատուցվում են հասարակական կազմակերպություններին պատվիրակելու միջոցով, որի շրջանակում դրամաշնորհային մրցույթը հաղթած յուրաքանչյուր կազմակերպությանը տրամադրվում է 7 մլն ՀՀ դրամ, որն էլ հաշվարկված է որպես 3 աշխատողի  աշխատավարձ (կից ներկայացվում է հաշվարկը):  

Ընդունվել է ի գիտություն 
2023 թվականից սկսած ՀՀ ԱՍՀՆ-ն իրականացնում է նաև ընտանեկան բռնության զոհերի տնտեսական հզորացման ծրագիր։ Ծրագրի շրջանակում, ըստ ընտանեկան և կենցաղային բռնության զոհերի կարիքի՝ կազմակերպվում է համապատասխան մասնագիտական ուսուցում։ 2024 թվականին ընտանեկան և կենցաղային բռնության ենթարկված անձանց տնտեսական հզորացման ծրագրերը իրականացվել են ընդհանուր թվով 6 մարզերում՝ 3-ը պետական բյուջեի միջոցներով (Աջակցության կենտրոններից յուրաքանչյուրին տրամադրվում է 6 մլն ՀՀ դրամ՝ նվազագույնը 20 հոգու ծառայություն մատուցելու համար), մյուսը 3-ը՝ Եվրոպայի խորհրդի հայաստանյան գրասենյակի հետ համագործակցությամբ և ֆինանսավորմամբ։  Հասարակական կազմակերպությունները ընտանեկան և կենցաղային բռնության ենթարկված անձանց ուղղորդում են նաև Միասնական սոցիալական ծառայության տարածքային կենտրոններ՝ զբաղվածության ծրագրերում ընդգրկվելու նպատակով։

Ընդունվել է ի գիտություն 
Հայտնում եմ, որ ՄԺԾԾ գումարի ավելացումը բխում է ՀՀ կառավարության 2021-2026 թվականների գործունեության միջոցառումների ծրագրի հավելված 1-ի 16.1-ով, որով սահմանվում է, որ 2023 թվականից սկսած, մինչև 2026 թ․ ՀՀ բոլոր մարզերում աջակցության կենտրոնները ընտանեկան բռնության ենթարկված անձանց համար պետք է իրականացնեն  նաև սոցիալ-տնտեսական ծրագրեր, մասնավորապես վերջիններիս համար կազմակերպել մասնագիտական ուսուցում և տրամադրել գործիքներ։
Ուստի ցանկանում եմ ընդգծել, որ գումարի ավելացումը բխել է ոչ թե սույն նախագծից, այլ ՀՀ կառավարության 2021 թվականի  նոյեմբերի 18-ի N 1902-Լ որոշմամբ սահմանված ռազմավարական նպատակներից։


Ընդունվել է ի գիտություն

Հայտնում եմ, որ սույն Նախագիծի հիմնավորումը խմբագրվել է և տրվել է համապատասխան կապը ռազմավարական փաստաթղթերի հետ։ Նախագծի ընդունումը մասնավորապես բխում է «Հայաստանի վերափոխման ռազմավարություն 2050» ռազմավարության 5-րդ նպատակից՝ «Օրենքի առաջ բոլորի հավասարությունը, կանանց և տղամարդկանց իրավահավասարությունը, հանրային, պետական, տնտեսական կյանքում ներգրավելու կանանց և տղամարդկանց հավասար հնարավորությունների ապահովումը, իրավունքների պաշտպանության և պարտականությունների կատարման վրա հիﬓված ազգային ﬕասնության հաստատումը»։  

	9. Երևանի քաղաքապետարան 
	20.09.2024թ.

	
	N 01/151743-24

	«Աջակցության կենտրոնի գործունեությանը, մատուցվող ծառայություններին և անձնակազմին ներկայացվող պահանջները և աջակցության կենտրոնի կողմից ծառայությունների մատուցման կարգը հաստատելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ առաջարկում եմ.
[bookmark: _Hlk177472676]         Նախագծի N 2 հավելվածի 3-րդ կետում «նրա չափահաս ընտանիքի անդամի կողմից» բառերը փոխարինել «նրա ընտանիքի չափահաս անդամի կողմից, իսկ եթե ընտանիքի չափահաս միակ անդամը հանդիսանում է ենթադրյալ ընտանեկան և կենցաղային բռնություն գործադրած անձ, համաձայնությունը տալիս է անչափահասի բնակության կամ գտնվելու վայրի խնամակալության և հոգաբարձության մարմինը:» բառերով: 
	Ընդունվել է

Նախագծում կատարվել են համապատասխան փոփոխություններ։

	Նախագծի N 2 հավելվածի 4-րդ կետի երկրորդ նախադասությունը «համաձայնությունը» բառից հետո լրացնել «, իսկ եթե անգործունակ անձը համատեղ բնակվում է միայն խնամակալի հետ, ով ենթադրյալ ընտանեկան և կենցաղային բռնություն գործադրած անձ է, ապա համաձայնությունը տալիս է անգործունակի բնակության կամ գտնվելու վայրի խնամակալության և հոգաբարձության մարմինը» բառերով:
	Ընդունվել է մասամբ

Նախատեսվել է, որ այն դեպքում, երբ ենթադրյալ ընտանեկան և կենցաղային բռնություն գործադրած անձն անգործունակ անձի խնամակալն է, անգործունակ անձը կարող է ներկայացնել իր հետ համատեղ բնակվող այլ չափահաս, գործունակ անձի կամ ընտանիքի չափահաս, գործունակ անդամի համաձայնությունը, իսկ նման անձի բացակայության դեպքում՝ անգործունակ անձի բնակության կամ գտնվելու վայրի խնամակալության և հոգաբարձության մարմնի համաձայնությունը։

	Նախագծի N 2 հավելվածի 13-րդ, 17-րդ, 18-րդ և 19-րդ կետերում սահմանել ընտանեկան և կենցաղային բռնության ենթարկված անչափահասի և անգործունակ անձի դեպքում նշված ընթացակարգերի առանձնահատկությունները: 
	Չի ընդունվել

Նախագծի թիվ 2 հավելվածի 13-րդ և 17-18-րդ կետերով նախատեսվում է բռնության ենթարկված անձի բանավոր համաձայնության կամ կամահայտնության տրամադրումը, որը կարող է տրամադրվել նաև անչափահաս անձի կողմից։ Ինչ վերաբերում է անգործունակ անձանց, ապա այն դեպքում, երբ նրանք զրկված կլինեն նման համաձայնություն տրամադրելու կամ կամահայտնություն դրսևորելու հնարավորությունից, աջակցության կենտրոնը հնարավորություն կունենա դիմել նրանց խնամակալին կամ այլ անձի՝ առաջնորդվելով Նախագծով հաստատվող կարգի ընդհանուր տրամաբանությամբ։ 

Միաժամանակ, հավելվածի 19-րդ կետի առնչությամբ հարկ է նկատել, որ դրանով խոսքը գնում է Ձև 1-ով սահմանված համաձայնության մասին, որի լրացման կարգը և առանձնահատկությունները արդեն իսկ նախատեսվել են թիվ 2 հավելվածի 3-4-րդ կետերով։ 

	Նախագծի N 2 հավելվածի 25-րդ (սույն նախագծում համապատասխանում է 27-րդ կետին)  կետում «բռնության անձն» բառերը փոխարինել «բռնության ենթարկված անձն» բառերով:    
	Ընդունվել է

Նախագծում կատարվել է համապատասխան փոփոխություն։

	Նախագծի N 2 հավելվածի N 2 ձևի 2-րդ բաժնի «Անչափահասների մինչև 18 տարին լրացած դիմողների վերաբերյալ» ենթաբաժնում հարկ է ի նկատի ունենալ, որ գործող օրենսդրության համաձայն՝ անչափահասը միայնակ կարող է բնակվել առանձին դեպքերում, եթե առկա է համապատասխան իրավական հիմք: 
	Ընդունվել է ի գիտություն

Նշված ենթաբաժինը հանվել է Նախագծից, քանի որ աջակցության կենտրոնները գործնականում չեն իրականացնում անչափահասների սոցիալական դեպքի վարում, այլ նախնական աջակցության տրամադրումից հետո ուղղորդում են նրանց երեխաների սոցիալական ծառայություն մատուցող կազմակերպություններ։ 

	Նախագծի N 2 հավելվածի N 2 ձևի 4-րդ բաժնի «Բռնություն գործադրած անձի տարիքը» դաշտում վերանայել բռնություն գործադրած անձի «0-11» տարիքային սահմանումը:
	Ընդունվել է

Նախագծում կատարվել է համապատասխան փոփոխություն։

	Նախագծի N 2 հավելվածի N 2 ձևի 4-րդ բաժնի «Կապն ընտանեկան և կենցաղային բռնության ենթարկված անձի հետ» դաշտի 2-րդ տողում «նաև խնամակալ կամ հոգաբարձու» բառերից հետո լրացնել «կամ խնամատար ծնող կամ որդեգրող» բառերը, իսկ նույն դաշտի 5-րդ տողում՝ «անհայտ» բառը փոխարինել «այլ» բառով:
	Ընդունվել է մասամբ

Խնամատար ծնողը և որդեգրողը լրացվել են առաջարկվող տողում։ Ինչ վերաբերում է «անհայտ» բառի կիրառմանը, ապա այն նախատեսվել է այն դեպքերի համար, երբ ընտանեկան բռնության ենթարկված անձը չի նշի, թե ում կողմից է գործադրվել իր նկատմամբ բռնությունը՝ հայտնելով միայն, որ այն գործադրվել է ընտանիքի անդամի կողմից։

	10. ՀՀ մարդու իրավունքների պաշտպանի աշխատակազմ 
	16.10.2024թ.

	
	N 01/13.5/4803-2024

	«Աջակցության կենտրոնի գործունեությանը, մատուցվող ծառայություններին և անձնակազմին ներկայացվող պահանջները և աջակցության կենտրոնի կողմից ծառայությունների մատուցման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին.
Նախագծով սահմանվում է ընտանեկան և կենցաղային բռնության ենթարկված անձանց սոցիալական ծառայություններ տրամադրող աջակցության կենտրոնների գործունեությանը, մատուցվող ծառայություններին և անձնակազմին ներկայացվող պահանջները, ինչպես նաև աջակցության կենտրոնի կողմից ծառայությունների մատուցման կարգը։
Հարկ ենք համարում անդրադառնալ Նախագծի Հավելված 2-ի 3-րդ կետով սահմանանված անչափահասների կողմից աջակցության կենտրոն դիմելու առանձնահատկություններին, որի կապակցությամբ գտնում ենք, որ խնդրահարույց է ընտանիքի չափահաս անդամի կողմից համապատասխան ընթացակարգերին մասնակից լինելու հանգամանքը՝ հաշվի առնելով, որ հնարավոր են դեպքեր, երբ տվյալ չափահաս անդամը լինի բռնություն գործադրած այն անձը, որի վերաբերյալ անչափահասը դիմել է աջակցության կենտրոն։ 
Հետևաբար, առաջնորդվելով նաև այն օրենսդրական պահանջով, որ երեխայի նկատմամբ իրականացվող ցանկացած գործողություն պետք է բխի նրա լավագույն շահերից, անչափահասների համաձայնությունը ստորագրելու հնարավորութունը պետք է որոշվի յուրաքանչյուր կոնկրետ դեպքում՝ ելնելով վերջինիս բնորոշող հատկանիշներից։
Ինչ վերաբերում է Սահմանադրության 37-րդ հոդվածի 1-ին մասով ամրագրված՝ երեխայի կարծիքը իրեն վերաբերող հարցերում հաշվի առնելու հիմնական իրավունքին, ապա դրա իրականացումը պայմանավորված է բացառապես երեխայի տարիքով և հասունության մակարդակով:
Այսպես, Սահմանադրական դատարանը ՍԴՈ-1504 որոշման մեջ արտահայտել է դիրքորոշում առ այն, որ յուրաքանչյուր կոնկրետ դեպքում անհրաժեշտ է ապահովել անձի հոգեկան առողջության և իր հինական իրավունքն ինքնուրույն իրականացնելու ունակության պատշաճ մասնագիտական գնահատում։
Ուստի բոլոր այն դեպքերում, երբ երեխան ունակ է ինքնուրույնաբար իրականացնելու հոգեկան անձեռնմխելիության իր հիմնական իրավունքը, իսկ նրա տարիքը և հասունության մակարդակը հնարավորություն են տալիս հաշվի առնել նրա կարծիքը իրեն վերաբերող հարցերում, ապա օրենքը պետք է ստեղծի անհրաժեշտ նախադրյալներ այն հաշվի առնելու համար, իսկ օրինական ներկայացուցչի ներգրավումը, ինչպես և չափահաս անձանց դեպքում, պետք է իրականացվի սուբսիդիարության սկզբունքի հիման վրա: 
Հետևաբար, առաջարկում ենք սահմանել այնպիսի կարգավորումներ, որոնց պայմաններում աջակցության կենտրոնը հնարավորություն կունենա յուրաքանչյուր կոնկրետ դեպքում որոշում կայացնելիս հաշվի առնի տվյալ անձի ընկալունակության մակարդակը։
	Ընդունվել է։ 

Նախագծում կատարվել են համապատասխան փոփոխություններ և սահմանվել է, որ 14-18 տարեկան անչափահասների դեպքում համաձայնությունը տրվում է անչափահասի կողմից, իսկ մինչև 14 տարեկան անչափահասների դեպքում աջակցության կենտրոնը կարող է, գնահատելով անչափահասի՝ իր իրավունքներն ինքնուրույն իրացնելու ունակությունը,  պահանջել, որ համաձայնությունը տրվի անչափահասի օրինական ներկայացուցչի կողմից, բացառությամբ այն դեպքի, երբ ենթադրյալ ընտանեկան և կենցաղային բռնություն գործադրած անձն անչափահասի օրինական ներկայացուցիչն է։ Այս դեպքում համաձայնությունը տրվում է անչափահասի ընտանիքի չափահաս անդամի կողմից։ Նման անձի բացակայության դեպքում կամ այն դեպքում, երբ ընտանիքի բոլոր չափահաս անդամներն անչափահասի նկատմամբ ենթադրյալ ընտանեկան և կենցաղային բռնություն գործադրած անձինք են, համաձայնությունը տրվում է անչափահասի բնակության կամ գտնվելու վայրի խնամակալության և հոգաբարձության մարմնի կողմից։  



	Հարկ ենք համարում անդրադառնալ նաև 31-րդ կետով (սույն նախագծում համապատասխանում է 34-րդ կետին)  ամրագրած աջակցության կենտրոնի կողմից հաղորդում ներկայցնելու պարտականությանը, որտեղ նշված են հստակ հոդվածներով նախատեսված հանցանքներ, որոնց առկայության պարագայում ծագում է տվյալ պարտականությունը։ Նախագծի հիմնավորումներով չի պատճառաբանվում, թե ինչ սկզբունքով է սահմանված նման սպառիչ ցանկ պարտականության ծագման համար։
Մինչդեռ, հաղորդում ներկայացնելու համար պարտադիր դեպքերը սպառիչ թվարկված լինելու իրավակարգավորման պայմաններում, գործնականում հնարավոր է՝ քողարկված մնան բազմաթիվ դեպքեր, որոնք բռնության գործադրման հետևանքներ են, սակայն հաշվի առնելով, որ տվյալ դեպքը նախատեսված չէ որպես պարտադիր հիմք հաղորդում ներկայացնելու համար, համապատասխան տեղեկատվությունը չներկայացվի իրավապահ մարմին: 
Հետևաբար, առաջարկում ենք վերանայել կարգավորումը՝ աջակցության կենտրոնի պարտականությունը չսահմանափակելով միայն տվյալ հոդվածների առկայությամբ։
	Ընդունվել է մասամբ։

Հարկ է նկատել, որ քննարկվող կետում ՀՀ քրեական օրենսգրքի հոդվածները շարադրվել են՝ նկատի ունենալով ՀՀ քրեական օրենսգրքի 473-րդ հոդվածի (հանցագործության մասին չհայտնելը) կարգավորումները և ներառելով միայն այն հանցանքները, որոնք կարող են ներառել ընտանեկան և կենցաղային բռնության տարրեր։ Միաժամանակ, հաշվի առնելով նկատառումը, քննարկվող կարգավորումը խմբագրվել է և լրացվել են ՀՀ քրեական օրենսգրքի 473-րդ հոդվածով նախատեսված բոլոր հանցանքները։ 


	11. ՀՀ ԱՆ իրավական ակտերի փորձաքննության գործակալության
	31.10.2024թ.

	
	N /27.3/43858-2024

	«Ընտանեկան և կենցաղային բռնության ենթարկվածներին սոցիալական ծառայություններ տրամադրող աջակցության կենտրոնի գործունեությանը, մատուցվող ծառայություններին և անձնակազմին ներկայացվող պահանջները հաստատելու և աջակցության կենտրոնի կողմից ծառայությունների մատուցման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալ դիտողությունները.
1. Անդրադառնալով նախագծին կից ներկայացված հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն:
«Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ «Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:...»:
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Նախագծի 1-ին կետով հաստատվող հավելված 1-ի (այսուհետ՝ Հավելված 1) 5-րդ կետով սահմանվում է, որ աջակցության կենտրոնը պետք է գործի շաբաթական առնվազն 40 ժամ, սակայն Նախագծին կից ներկայացված հիմնավորման մեջ սահմանված չեն նշված և մի շարք այլ կարգավորումների վերաբերյալ հիմնավորումներ, ուստի Նախագիծն ունի լրացուցիչ հիմնավորման կարիք:
	Ընդունվել է։

Նախագծի ընդունման հիմնավորման մեջ կատարվել են համապատասխան փոփոխություններ։ 

	2. Հավելված 1-ի 11-րդ (սույն նախագծում համապատասխանում է 10-րդ կետին)   կետի 2-րդ ենթակետով սահմանվում է որ սոցիալական աշխատողը «սոցիալական աշխատանք» մասնագիտությամբ բարձրագույն կրթություն ունեցող անձ կամ այլ մասնագիտությամբ բարձրագույն կրթություն ունեցող, «սոցիալական աշխատանք» մասնագիտության հատուկ ուսուցման դասընթացներ ավարտած և համապատասխան վկայական ստացած անձ է, որն ունի սոցիալական ոլորտի աշխատանքի առնվազն մեկ տարվա փորձ:
Այս առումով, հարկ է նկատի ունենալ, որ «Սոցիալական աջակցության մասին» նոր օրենքը 2024 թվականի հոկտեմբերի 24-ին ընդունվել է երկրորդ ընթերցմամբ և ամբողջությամբ, որով սոցիալական աշխատողի համար սահմանված են այլ պահանջներ:
Սույն դիտողությունը վերաբերում է նաև Նախագծի 2-րդ կետով հաստատվող Հավելված 2-ի (այսուհետ՝ Հավելված 2) 20-րդ կետով (սույն նախագծում համապատասխանում է 21-րդ կետին)    սահմանվող կարգավորումներին:
	Ընդունվել է։

Նախագծում կատարվել են համապատասխան փոփոխություններ։ 

	3. Առաջարկում ենք Հավելված 1-ի 13-րդ (սույն նախագծում համապատասխանում է 14-րդ կետին)   կետի «Սոցիալական աշխատողը պետք է վերապատրաստված լինի սոցիալական ոլորտի լիազոր մարմնի սահմանած՝ ընտանեկան և կենցաղային բռնության կանխարգելման, ինչպես նաև ընտանեկան և կենցաղային բռնության ենթարկված անձանց աջակցության բնագավառներում աշխատող սոցիալական ոլորտի մասնագետների վերապատրաստման կարգին համապատասխան՝ ընտանեկան և կենցաղային բռնության ենթարկված անձանց, այդ թվում՝ հաշմանդամություն ունեցող անձանց և երեխաների հետ աշխատանքի թեմայով։» նախադասությունը շարադրել առանձին կետի տեսքով:
	Ընդունվել է։

Նախագծում կատարվել են համապատասխան փոփոխություններ։ 

	4. Հավելված 1-ի 15-րդ կետով (սույն նախագծում համապատասխանում է 16-րդ կետին) սահմանվում է, որ աջակցության կենտրոնը պետք է ապահովի կամավորների վերապատրաստումը ընտանեկան և կենցաղային բռնության ենթարկված անձանց հետ աշխատանքի թեմայով:
Այս առումով, հարկ է հստակեցնել, թե ինչ ընթացակարգով է իրականացվելու կամավորների վերապատրաստումը ընտանեկան և կենցաղային բռնության ենթարկված անձանց հետ աշխատանքի թեմայով՝ հաշվի առնելով նաև այն, որ Օրենքով բացակայում են նշված թեմայով կամավորների վերապատրաստման վերաբերյալ կարգավորումները:
	Ընդունվել է
 Համապատասխան կետը վերաշարադրվել է հետևյալ բովանդակությամբ «16.Աջակցության կենտրոնը պետք է ապահովի կամավորների վերապատրաստումը ընտանեկան և կենցաղային բռնության ենթարկված անձանց հետ աշխատանքի թեմայով՝ հիմք ընդունելով Լիազոր մարմնի կողմից հաստված վերապատրաստման մոդուլները։»




	5. Հավելված 2-ի վերնագրով սահմանվում է աջակցության կենտրոնի կողմից ծառայությունների մատուցման կարգը, սակայն Հավելված 2-ի 1-ին կետով սահմանվում է, որ սույն կարգով սահմանվում է աջակցության կենտրոնի կողմից ընտանեկան և կենցաղային բռնության կամ ենթադրաբար ընտանեկան և կենցաղային բռնության ենթարկված անձանց և ընտանիքների անդամներին (այսուհետ՝ դիմում ներկայացրած անձ) սոցիալական աջակցություն (այսուհետ՝ սոցիալական աջակցություն) տրամադրելու ընթացակարգը, ուստի Նախագիծն այս մասով ունի վերանայման կարիք՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, որի համաձայն՝ բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը:
	Ընդունվել է։

Նախագծում կատարվել են համապատասխան փոփոխություններ։

	6. Հավելված 2-ի 3-րդ կետում «մարմնիկողմից» բառերն անհրաժեշտ է սահմանել անջատ ձևով:
Բացի այդ, Նախագծում առկա են մի շարք տառասխալներ, որոնք ունեն վերանայման կարիք:
	Ընդունվել է։

Նախագծում կատարվել են համապատասխան փոփոխություններ։

	7. Հավելված 2-ի 10-րդ կետով սահմանվող «սոցիալական գործ» հասկացությունը հստակեցման կարիք ունի, քանի որ նշված հասկացությունը ամրագրված չէ Օրենքով և «Սոցիալական աջակցության մասին» օրենքով՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 3-րդ մասը, որի համաձայն.
«Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:»:
	Չի ընդունվել։

Անձի սոցիալական գործը աջակցության կենտրոնի կողմից ընտանեկան և կենցաղային բռնության դեպքի վարման շրջանակներում մշակված բոլոր փաստաթղթերի ամբողջությունն է, ինչը ուղղակիորեն բխում է Նախագծի կարգավորումներից։ Ուստի, կարծում ենք, որ լրացուցիչ հասկացության նախատեսումը նպատակահարմար չէ։  


	8. Հավելված 2-ի 12-րդ կետում անհրաժեշտ է անհատական սոցիալական ծրագրում ներառվող տվյալների շարքում ամրագրել նաև սոցիալական գործի համարը, անհատական սոցիալական ծրագրի ստեղծման օրը, վերանայման օրը, վերանայման համարը և անհատական սոցիալական ծրագրի կարգավիճակը՝ հաշվի առնելով Հավելված 2-ի 12-րդ կետով հաստատվող Ձև 3-ով (այսուհետ՝ Ձև 3) ամրագրված տվյալները:
	Ընդունվել է։

Նախագծում կատարվել են համապատասխան փոփոխություններ։

	9. Բացի այդ, առաջարկում ենք Հավելված 2-ի 12-րդ կետում «ծառայություններին» բառը փոխարինել «ծառայությունների» բառով, իսկ «նպատակներինին» բառը փոխարինել «նպատակներին» բառով:
	Չի ընդունվել։

Նշված կետը վերաշարադրվել է, ինչի արդյունքում առաջարկվող փոփոխության կատարումն անհրաժեշտ չէ։ 

	10. Անհրաժեշտ է հստակեցնել, թե ինչ ընթացակարգով է իրականացվելու Հավելված 2-ի 13-րդ կետով սահմանվող քննարկումը:
	Չի ընդունվել։

Ընտանեկան և կենցաղային բռնության ենթարկված անձի հետ հաղորդակցության մանրամասներն ու առանձնահատկությունները կնախատեսվեն ՀՀ աշխատանքի և սոցիալական հարցերի նախարարի հրամանով հաստատման ենթակա ուղեցույցով, որն ընդունելու իազորող նորմը նախատեսվել է Նախագծով։ 

	11. Հավելված 2-ի 17-րդ (սույն նախագծում համապատասխանում է 16-րդ կետին)  կետում անհրաժեշտ է հստակեցնել, թե աջակցության կենտրոնն ընտանեկան և կենցաղային բռնության ենթարկված անձին ինչ եղանակով է տեղեկացնում սոցիալական հարցերի ոլորտում լիազոր մարմնի կողմից ժամանակավոր ֆինանսական աջակցության տրամադրման հնարավորության վերաբերյալ և նրա կամահայտնությունն ինչ ձևով է արտահայտվելու գրավոր, թե բանավոր:
	Ընդունվել է մասամբ։

Նախագծում հստակեցվել է, որ ընտանեկան և կենցաղային բռնության ենթարկված անձի կամահայտնությունը պետք է արտահայտվի բանավոր։ Ինչ վերաբերում է աջակցության կենտրոնի կողմից՝ ընտանեկան և կենցաղային բռնության ենթարկված անձին տեղեկացնելու առանձնահատկություններին, ապա դրանք ենթակա են կարգավորման ընտանեկան և կենցաղային բռնության ենթարկված անձի հետ հաղորդակցության մանրամասների շրջանակներում, որոնք կնախատեսվեն ՀՀ աշխատանքի և սոցիալական հարցերի նախարարի հրամանով հաստատման ենթակա ուղեցույցով։

	12. Հավելված 2-ի 18-րդ կետով (սույն նախագծում համապատասխանում է 17-րդ կետին) սահմանվում է որ աջակցության կենտրոնը ոստիկանություն կամ դատարան է դիմում միայն ընտանեկան և կենցաղային բռնության ենթարկված անձի գրավոր համաձայնությամբ՝ համաձայն Ձև 1-ի, սակայն Հավելված 2-ի 2-րդ կետով հաստատվող Ձև 1-ում (այսուհետ՝ Ձև 1) նշված մարմիններին տեղեկատվության փոխանցման համաձայնության վերաբերյալ տվյալներ, ուստի այս մասով Նախագիծն ունի վերանայման կարիք:
Սույն դիտողությունը վերաբերում է նաև Հավելված 2-ի 19-րդ կետով սահմանվող կարգավորմանը:
	Ընդունվել է։

Նախագծում կատարվել է համապատասխան փոփոխություն և Ձև 1-ում լրացվել է նշված մարմիններին դիմումների ներկայացման վերաբերյալ համաձայնությանն առնչվող դրույթ։ 

	13. Հավելված 2-ի 20-րդ կետի 2-րդ ենթակետում (սույն նախագծում համապատասխանում է 21-րդ կետի 2-րդ ենթակետին)  «զգալի ձեռքբերումներ» ձևակերպումն անորոշ լինելու տեսանկյունից հստակեցման կարիք ունի:
	Ընդունվել է։

Նախագծում կատարվել է համապատասխան փոփոխություն։ Մասնավորապես, նշված ենթակետը հանվել է։ 

	14. Հավելված 2-ի 20-րդ կետի 4-րդ ենթակետում (սույն նախագծում համապատասխանում է 21-րդ կետի 4-րդ ենթակետին)   անհրաժեշտ է հստակեցնել, թե ինչ ընթացակարգով է ընտանեկան և կենցաղային բռնության ենթարկված անձը հրաժարվում սոցիալական աջակցություն ստանալուց:
	Ընդունվել է։

Նախագծում կատարվել են համապատասխան փոփոխություններ և լրացվել են սոցիալական աջակցության տրամադրումից հրաժարման ընթացակարգը կարգավորող դրույթներ։ 

	15. Հավելված 2-ի 20-րդ կետի 5-րդ ենթակետում (սույն նախագծում համապատասխանում է 21-րդ կետի 5-դ ենթակետին)  «անձի» բառն անհրաժեշտ է փոխարինել «անձը» բառով:
	Ընդունվել է։

Նախագծում կատարվել է համապատասխան փոփոխություն։

	16. Հավելված 2-ի 20-րդ կետի 6-րդ ենթակետում (սույն նախագծում համապատասխանում է 21-րդ կետի 6-րդ ենթակետին)  անհրաժեշտ է հստակեցնել, թե ընտանեկան և կենցաղային բռնության ենթարկված անձի գրավոր համաձայնությունն ինչ ընթացակարգով է տրամադրվելու:
Սույն դիտողությունը վերաբերում է նաև Հավելված 2-ի 23-րդ և 24-րդ կետերում (սույն նախագծում համապատասխանում է 25-րդ և 26-րդ կետերին)  ամրագրված ընտանեկան և կենցաղային բռնության ենթարկված անձի կողմից տրվող համաձայնությանը:
	Ընդունվել է։

Նախագծում կատարվել են համապատասխան փոփոխություններ։ 

	17. Հավելված 2-ի 22-րդ կետում անհրաժեշտ է «կետերի» բառը փոխարինել «ենթակետերի» բառով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: 
	Ընդունվել է։

Նախագծում կատարվել է համապատասխան փոփոխություն։

	18. Հավելված 2-ի 28-րդ կետով (սույն նախագծում համապատասխանում է 31-րդ կետին)   սահմանվում է, որ Սույն կարգով նախատեսված սոցիալական ծառայությունների տրամադրումն իրականացվում է սոցիալական հարցերով լիազոր մարմնի հաստատած ուղեցույցին համապատասխան։
 Այս առումով, հարկ է նկատի ունենալ, որ Օրենքում բացակայում են սոցիալական ծառայությունների տրամադրման ուղեցույցի հաստատման վերաբերյալ կարգավորումները, ուստի այս մասով Նախագիծն ունի վերանայման կարիք:
Սույն դիտողությունը վերաբերում է նաև Հավելված 2-ի 32-րդ կետին (սույն նախագծում համապատասխանում է 35-րդ կետին) :
	Չի ընդունվել։

Ուղեցույցները հաստատվելու են ներքին (լոկալ) իրավական ակտով, քանի որ դրանով սահմանելու են Աշխատանքի և սոցիալական հարցերի նախարարության հետ քաղաքացիաիրավական պայմանագրային հարաբերությունների մեջ գտնվող անձանց վարքագիծը կարգավորող դրույթներ։ Ըստ այդմ, ուղեցույցների հաստատման լիազորող նորմ կարող է սահմանվել ոչ միայն օրենքով, այլ նաև ենթաօրենսդրական նորմատիվ ակտով, որպիսին Նախագիծն է։ Միաժամանակ, կարծում ենք, որ նման պահանջ կարող է ներառվել աջակցության կենտրոնների և ԱՍՀՆ միջև կնքվող պայմանագրի՝ Կառավարության սահմանած օրինակելի ձևով։ 

	19. Հավելված 2-ի 29-րդ կետի 6-րդ ենթակետով (սույն նախագծում համապատասխանում է 32-րդ կետի 6-րդ ենթակետին)   սահմանվում է, որ առկայության դեպքում հաշվետվությունում ներառվում է անձանց թիվը, որոնց սույն կարգի 9-րդ կետի համաձայն տրամադրվել է աջակցություն:
Այս մասով, հարկ է նկատի ունենալ, որ Հավելված 2-ի 9-րդ կետով սահմանվում է, որ կարիքների նախանական գնահատումը ներառում է անձի սոցիալ-հոգեբանական, սոցիալ-իրավական, սոցիալ-տնտեսական, անվտանգային և այլ կարիքները և իրականացվում է՝ համաձայն Ձև 2-ի, հետևաբար այս մասով Նախագիծն ունի վերանայման կարիք:
	Ընդունվել է։ 

Նախագծում կատարվել է համապատասխան փոփոխություն։ 



	20. Հավելված 2-ի 31-րդ կետում անհրաժեշտ է հստակեցնել, թե աջակցության կենտրոնի աշխատակիցը հաղորդում ներկայացնելու պարտականության վերաբերյալ ինչ ժամկետում և կարգով է տեղեկացնելու աջակցության կենտրոն դիմած անձին:
	Ընդունվել է մասամբ։ 

Նախագծում կատարվել է համապատասխան փոփոխություն ժամկետի առնչությամբ։ Ինչ վերաբերում է ընթացակարգին, ապա հարկ է նկատել, որ տեղեկացումը պետք է կատարվի բանավոր, ուստի լրացուցիչ ընթացակարգային դրույթների նախատեսումը, կարծում ենք, նպատակահարմար չէ։  

	21. Միաժամանակ, հարկ է նշել, որ Հավելված 2-ը չի կարգավորում աջակցության կենտրոնի կողմից ծառայությունների մատուցման ընթացքում ընտանեկան և կենցաղային բռնության ենթարկված անձանց (այսուհետ՝ բռնության ենթարկված անձինք) անձնական տվյալների մշակման պայմաններին: Մասնավորապես, չի սահմանվում, թե սոցիալական ծառայության կողմից բռնության ենթարկված անձանց անձնական տվյալները ի՞նչ ժամկետով են պահվելու, պահպանման ժամկետը լրանալուց հետո անձնական տվյալներ պարունակող փաստաթղթերի հետ կատարվող գործողությունները. արդյո՞ք անձնական տվյալներն ապանձնավորվելու են կամ ոչնչացվելու են (կամ արխիվացվելու են): 
Պահպանման ժամկետների սահմանման անհրաժեշտության համատեքստում անհրաժեշտ է դիտարկել նաև անձնական տվյալների պահպանման տարբերակված ժամկետներ սահմանելու նպատակահարմարությունը՝ պայմանավորված որոշակի հանգամանքներով: Մասնավորապես, երբ սոցիալական դեպքի վարումը կամ սոցիալական աջակցության տրամադրումը դադարեցվում է կամ երբ սոցիալական աջակցության կենտրոնը դադարեցնում է իր գործունեությունը կամ բռնության ենթարկված անձը համաձայնություն չի տալիս իր անձնական տվյալներն այլ սոցիալական աջակցության կենտրոնի փոխանցել, նշված հանգամանքների տարբերությամբ պայմանավորված կարող է անձնական տվյալների (դրանք պարունակող փաստաթղթերի) պահպանման տարբեր ժամկետներ սահմանելու անհրաժեշտություն լինի: Միաժամակ, Նախագիծը նշված դեպքերում չի անդրադառնում սոցիալական գործի կամ դրանից առանձին հավաքվող անձնական տվյալների հետ հետագա կատարվող գործողություններին (ապանձնավորում, ոչնչացում, արխիվացում կամ այլ գործողություններ):  
Հարկ է նշել, որ անձնական տվյալների պահպանման ժամկետների վերաբերյալ «Անձնական տվյալների պաշտպանության մասին» օրենքի (այսուհետ՝ ԱՏՊ օրենք) 5-րդ հոդվածով նախատեսված անձնական տվյալների մշակման համաչափության սկզբունքը սահմանում է, որ «5. Անձնական տվյալները պետք է պահպանվեն այնպես, որ բացառվի տվյալների սուբյեկտների հետ դրանց նույնականացումն ավելի երկար ժամկետով, քան անհրաժեշտ է դրանց նախօրոք որոշված նպատակներին հասնելու համար»: Միաժամանակ, ԱՏՊ օրենքի 9-րդ հոդվածի 2-րդ մասը սահմանում է, որ համաձայնության հիման վրա մշակվող տվյալները պահպանվում են այն ժամկետով, որն օբյեկտիվորեն անհրաժեշտ է տվյալներ մշակելու նպատակներն իրականացնելու համար, կամ համաձայնությամբ սահմանված ժամկետով: 
Վերը նշված դրույթներից հետևում է, որ անձնական տվյալները պետք է պահպանվեն տվյալների մշակմամբ (մշակումն անձնական տվյալի հետ կատարվող ցանկացած գործողությունն է) հետապնդվող նպատակների (օր՝ քննարկվող դեպքում ժամկետը պետք է սահմանվի՝ ելնելով անձնական տվյալների հավաքման նպատակներից) իրականացման համար անհրաժեշտ ժամկետով, որի լրանալուց հետո անձնական տվյալները պետք է ապանձնավորվեն (գործողություններ, որոնց արդյունքում հնարավոր չէ որոշել տվյալների պատկանելությունը կոնկրետ անձին) կամ ոչնչացվեն: 
Ուստի, ելնելով վերոգրյալից՝ անհրաժեշտ է Նախագծով բռնության ենթարկված անձանց անձնական տվյալների (անձնական տվյալներ պարունակող փաստաթղթերի) պահպանման ժամկետը սահմանել՝ հաշվի առնելով հավաքվող անձնական տվյալների հավաքման նպատակների իրագործման համար անհրաժեշտ ժամկետները (ժամկետը կարող է սահմանվել ոչ միայն հստակ սահմանված թվով, այլև պայմանավորել որոշակի իրադարձության վրա հասնելու հետ, օրինակ անձնական տվյալները պահպանվում են մինչև սոցիալական աջակցության ծառայությունների ավարտը կամ դադարեցումը կամ դրանից հետո 1 տարի ժամկետով, որից հետո ոչնչացվում են կամ օրենսդրությամբ սահմանված կարգով արխիվացվում են): Ընդ որում, եթե վիճակագրական նպատակներով անհրաժեշտ է բռնության ենթարկված անձանց սոցիալական գործը կամ նրանց անձնական տվյալները պահպանել ավելի երկար ժամկետով, քան հավաքման նպատակն է, ապա հավաքման նպատակի իրականացումից հետո սոցիալական աջակցության կենտրոնը պետք է անձնական տվյալներն ապանձնավորի և հետագա պահպանումը և օգտագործումն իրականացնի ապանձնավորված:
	Ընդունվել է։

Նախագծում կատարվել են համապատասխան փոփոխություններ և լրացվել է, որ սոցիալական գործի նյութերը պահվում են սոցիալական աջակցության տրամադրումը դադարեցնելուց հետո՝ երեք տարի ժամկետով, որից հետո դրանք ոչնչացվում են։  

	22. Նախագծով սոցիալական աջակցության կենտրոնը բռնության ենթարկված անձի վերաբերյալ հավաքում է զգալի ծավալով անձնական տվյալներ, որոնց ապօրինի օգտագործումը, փոխանցումը, հրապարակումը կարող է խիստ միջամտող ազդեցություն ունենալ տվյալ անձի անձնական և ընտանեկան կյանքի նկատմամբ: Ուստի, հաշվի առնելով նաև ԱՏՊ օրենքի 19-րդ հոդվածի 7-րդ մասով սահմանված պահանջը՝ առաջարկում ենք Նախագծով նախատեսել, որ սոցիալական աջակցության կենտրոնը, որպես անձնական տվյալներ մշակող, բռնության ենթարկված անձանց անձնական տվյալներին հասանելիություն ունեցող իր աշխատակիցներից ստանա առանց բռնության ենթարկված անձի համաձայնության վերջինիս անձնական տվյալները չբացահայտելու (անձնական տվյալների գաղտնիությունը պահպանելու) պարտավորություն՝ իր աշխատանքային պարտականությունների կատարման ընթացքում և դրանից հետո:
	Ընդունվել է

Կարգում ներառվել է  «Անձնական տվյալների պաշտպանության մասին» օրենքի հղումը։ Նշվածով պայմանավորված՝ աջակցման կենտրոնները կկրեն դիտարկմամբ ներկայացված պարտականությունները։ 

	23. Ձև 1-ում ամրագրված դրույթներն անհրաժեշտ է համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: 
Սույն դիտողությունը վերաբերում է նաև Հավելված 2-ի 9-րդ կետով հաստատվող Ձև 2-ով (այսուհետ՝ Ձև 2 ), Ձև 3-ով, Հավելված 2-ի 14-րդ կետով հաստատվող Ձև 4-ով (այսուհետ՝ Ձև 4), Հավելված 2-ի 15-րդ կետով հաստատվող Ձև 5-ով (այսուհետ՝ Ձև 5), Հավելված 2-ի 15-րդ կետով (սույն նախագծում համապատասխանում է 22-րդ կետին)  հաստատվող Ձև 8-ով (այսուհետ՝ Ձև 8)  և Հավելված 2-ի 23-րդ կետով (սույն նախագծում համապատասխանում է 22-րդ կետին)  հաստատվող Ձև 7-ով (այսուհետ՝ Ձև 7) սահմանվող կարգավորումներին:
	Չի ընդունվել։

Կարծում ենք, որ «Նորմատիվ իրավական ակտերի մասին» օրենքի վկայակոչված դրույթը չի կարող վերաբերելի լինել նորմատիվ իրավական ակտով սահմանվող ձևաթղթերին, քանի որ ձևաթղթերը սահմանվում են՝ որպես նորմատիվ իրավական ակտի կարգավորման ոլորտում կիրառվող փաստաթղթերի ձևանմուշներ և դրանց համարակալումը կարող է խոչընդոտել դրանց արդյունավետ կառուցվածքի մշակմանը։ Ասվածը հիմնավորվում է նաև այն հանգամանքով, որ «Նորմատիվ իրավական ակտերի մասին» օրենքն ուժի մեջ մտնելուց հետո ընդունված մի շարք ենթաօրենսդրական իրավական ակտերում ևս ձևաթղթերը չեն համարակալվել՝ օրենքի 14-րդ հոդվածի 5-րդ մասին համահունչ։ 

	24. Ձև 1-ի 1-ին կետում առաջարկում ենք «թույլատրում եմ» բառից առաջ հանել «ես» բառը:
	Ընդունվել է։

Նախագծում կատարվել է համապատասխան փոփոխություն։ 

	25. Ձև 1-ում «2015» թիվն անհրաժեշտ է փոխարինել «2019» թվով:
	Ընդունվել է։

Նախագծում կատարվել է համապատասխան փոփոխություն։

	26. Ձև 2-ում ամրագրված տվյալները բացակայում են Հավելված 2-ում, հետևաբար այս մասով Նախագիծն ունի վերանայման կարիք:
Սույն դիտողությունը վերաբերում է նաև Ձև 4-ում, Ձև 5-ում, Ձև 7-ում և Ձև 8-ում ամրագրված տվյալներին:
	Չի ընդունվել։

Հավելված 2-ով չեն սահմանվել նշված ձևերով ամրագրված փաստաթղթերի մանրամասները, այլ միայն կանոնակարգվել է դրանց նպատակային նշանակությունը և կիրառման ընթացակարգը։ Կարծում ենք, որ ձևերի բովանդակությունը Հավելված 2-ում վերաշարադրելը միայն առավել դժվարընկալելի կդարձնի Հավելված 2-ով նախատեսվող կարգը և նման կարգավորումները չեն ունենա լրացուցիչ իրավական արժեք։  

	27. Ձև 2-ի 4-րդ գլխում «Բռնություն գործադրած անձի քաղաքացիությունը» և «Բռնություն գործադրած անձի ազգությունը» բառերից հետո առաջարկում ենք լրացնել «եթե հայտնի է» բառերը:
	Ընդունվել է։

Նախագծում կատարվել է համապատասխան փոփոխություն։

	28. Ձև 3-ում անհրաժեշտ է ամրագրել նաև սոցիալական դեպքի շարունակական հսկողության ժամանակացույցի վերաբերյալ տվյալներ՝ հաշվի առնելով Հավելված 2-ի 12-րդ կետի կարգավորումները:
	Ընդունվել է։

Նախագծում կատարվել է համապատասխան փոփոխություն։

	29. Ձև 3-ում «Ժամկետները» բառից առաջ անհրաժեշտ է լրացնել «ծառայությունների տրամադրման և այլ քայլերի կատարման» բառերը՝ հաշվի առնելով Հավելված 2-ի 12-րդ կետի կարգավորումները:
	Ընդունվել է։

Նախագծում կատարվել է համապատասխան փոփոխություն։

	30. Ձև 4-ում «գորածվում» բառն անհրաժեշտ է փոխարինել «գործածվում» բառով, իսկ «միայնակ են» բառը փոխարինել «միայնակ եք» բառով:
	Ընդունվել է։

Նախագծում կատարվել է համապատասխան փոփոխություն։

	31. Նախագծում սահմանված է Ձև 6 սոցիալական դեպքի վարման դադարեցման թերթիկի վերաբերյալ, սակայն Նախագծում բացակայում են Ձև 6-ի վերաբերյալ կարգավորումներ, հետևաբար այս մասով Նախագիծն ունի վերանայման կարիք:
	Ընդունվել է։

Նախագծում կատարվել է համապատասխան փոփոխություն։

	32. Ձև 6-ում սոցիալական դեպքի վարման դադարեցման պատճառների մեջ սահմանվում է նաև, որ անհատական սոցիալական ծրագրի հիման վրա գրանցվել են զգալի ձեռքբերումներ և անվտանգության ծրագիրը գործում է՝ ընտանեկան և կենցաղային բռնության ենթարկված անձին սպառնացող ռիսկերը մեղմելու նպատակով։ Հետագա միջոցների ձեռնարկումն անհրաժեշտ չէ, սակայն Հավելված 2-ի 20-րդ (սույն նախագծում համապատասխանում է 21-րդ կետին)  կետում սոցիալական դեպքի վարման կամ սոցիալական աջակցության տրամադրման դադարեցման հիմքերի մեջ սահմանվում է, որ անհատական սոցիալական ծրագրի հիման վրա գրանցվել են զգալի ձեռքբերումներ, անվտանգության ծրագիրը գործում է և հետագա միջոցների ձեռնարկումն անհրաժեշտ չէ, ուստի այս մասով Նախագիծն ունի վերանայման կարիք:
	Ընդունվել է։

Սոցիալական աջակցության տրամադրման դադարեցման նշված հիմքը հանվել է Նախագծից, ուստի առաջարկվող փոփոխության անհրաժեշտությունն այլևս առկա չէ։ 

	33. Ձև 8-ի 19-րդ կետում վերջակետ կետադրական նշանից հետո առաջարկում ենք հանել միջակետ կետադրական նշանը:
	Ընդունվել է։

Սոցիալական աջակցության տրամադրման դադարեցման նշված հիմքը հանվել է Նախագծից,

	12. ՀՀ վարչապետի աշխատակազմի պետաիրավական վարչություն 
	02.12.2024թ.

	
	N 02/11.3/41365-2024

	Նախագծի 34-րդ կետի համաձայն՝ այն դեպքում, երբ աջակցության կենտրոն դիմած անձը հայտնում է նախապատրաստվող կամ հանցափորձի փուլում գտնվող, Հայաստանի Հանրապետության քրեական օրենսգրքի 133-րդ, 149-րդ, 153-րդ, 155-րդ, 166-րդ, 188-րդ, 189-րդ, 198-րդ, 252-րդ, 258-րդ, 291-րդ, 292-րդ, 308-րդ, 309-րդ, 310-րդ, 315-318-րդ, 320-րդ, 323-րդ, 331-333-րդ, 335-րդ, 336-րդ, 338-րդ, 340-րդ, 393-րդ, 394-րդ, 397-399-րդ, 418-րդ-420-րդ, 423-425-րդ, 450-րդ կամ 451-րդ հոդվածով նախատեսված հանցագործության մասին, աջակցության կենտրոնը հանցագործության մասին հաղորդում է ներկայացնում Հայաստանի Հանրապետության գլխավոր դատախազություն։
  Հարկ է նկատել, որ նշված հարաբերություններն արդեն իսկ կարգավորված են Քրեական օրենսգրքի 473-րդ հոդվածով և, ըստ էության, դուրս են նախագծի կարգավորման առարկայից: 
	Ընդունվել է։

Նախագծի 34-րդ և 35-րդ կետերը հանվել են։
 

	13. ՀՀ վարչապետի աշխատակազմի իրավաբանական վարչություն
	02.12.2024թ.

	
	N 02/11.3/41365-2024

	1. Նախագծի N 1 հավելվածի 3-րդ կետով սահմանված են մի շարք պահանջներ (օրինակ՝ 3-րդ կետի 1-ին, 3-րդ ենթակետեր), որոնց իրավական հիմքերը և բովանդակությունը որոշակիացված չեն: Հետևաբար առաջարկվող դրույթները անհրաժեշտ է հստակեցնել՝ նախատեսելով թե կոնկրետ ինչպիսի պահանջների մասին է խոսքը:  
	Ընդունվել է։
Նախագծի N 1 հավելվածի 3-րդ կետի 1-ին և 5-րդ ենթակետով նախատեսված պահանջները հստակեցվել են և սահմանվել է, որ ծառայություններ մատուցելու համար նախատեսված տարածքը, շենքային պայմանները և անվտանգության կանոնները պետք է համապատասխանեն  Հայաստանի Հանրապետության կառավարության հաստատած՝ սոցիալական ծառայություններ տրամադրող կազմակերպությունների հավաստագրման կարգով սահմանված դրույթներին։
 
Ինչ վերաբերում է նույն կետի 3-րդ ենթակետին, ապա վերջինս խմբագրվել է հետևյալ բովանդակությամբ՝ «Հայաստանի Հանրապետության աշխատանքային օրենսգրքի պահանջներին համապատասխան  ներքին կարգապահական կանոններ»։

	2. N 1 հավելվածի 10-րդ կետի 2-րդ ենթակետով սահմանված է սոցիալական աշխատողին ներկայացվող պահանջները, որոնք որոշակիորեն չեն համապատասխանում «Սոցիալական աջակցության մասին» ՀՀ օրենքի 45-րդ հոդվածով սահմանավող մասերին:
	Ընդունվել է։

Նախագծում կատարվել են համապատասխան փոփոխություններ։ 
 

	3. N 2 հավելվածի 18-րդ կետի 1-ին ենթակետի համաձայն՝ աջակցության կենտրոնը կազմակերպում է ընտանեկան և կենցաղային բռնության ենթարկված անձի մասնագիտական ուսուցումը: Գտնում ենք, որ անհրաժեշտ չափով պարզաբանված չէ, թե աջակցության կենտրոնն ինչ օրենսդրական կարգավորումների շրջանակում է կազմակերպելու ընտանեկան և կենցաղային բռնության ենթարկված անձի մասնագիտական ուսուցումը: 
	Ընդունվել է։

Նախագծում կատարվել են համապատասխան փոփոխություններ և սահմանվել է, որ աջակցության կենտրոնը ընտանեկան և կենցաղային բռնության ենթարկված անձին տրամադրում է աշխատանք փնտրելու հմտությունների վերաբերյալ խորհդատվություն և անձի համաձայնությամբ նրան ուղղորդում է մասնագիտական ուսուցում իրականացնող համապատասխան կազմակերպություններ։ 

	4. Ներկայացված նախագծի N 2 հավելվածի 34-րդ կետով սահմանված են ՀՀ քրեական օրենսգրքի հոդվածներ, որոնց առկայության պարագայում ծագում է աջակցության կենտրոնի կողմից հանցագործության մասին հաղորդում ներկայացնելու պարտականությունը։ Նախագծի հիմնավորումներով պարզաբանված չէ, թե ինչ սկզբունքով է սահմանվել հոդվածների ցանկը՝ նկատի ունենալով, որ որոշ համանման բնույթի հանցագործություններ (օրինակ՝ ՀՀ քրեական օրենսգրքի        199-րդ, 200-րդ, 339-րդ հոդվածներ) սույն ցանկում նախատեսված չեն: 
	Ընդունվել է։

Նախագծի 34-րդ և 35-րդ կետերը հանվել են։





